

ნასყიდობის ხელშეკრულება
(საცხოვრებელ ბინაზე)
ქ._____________ 


                                           
„______“ _______ _______ წ.
(ხელშეკრულების დადების ადგილი) 
                            
    (ხელშეკრულების დადების თარიღი)
ერთის მხრივ _______________________________________________________ „გამყიდველი“, რომლის პირაd დოკუმენტთა რეკვიზიტები: 



და მეორეს მხრივ ______________________________________________________ “მყიდველი“ რომლის პირად დოკუმენტთა რეკვიზიტები: 


ვმოქმედებთ რა საქართველოს მოქმედი კანონმდებლობის, კერძოდ, საქართველოს სამოქალაქო კოდექსით მინიჭებული უფლებამოსილებით, დავდეთ წინამდებარე ხელშეკრულება შემდეგზე:


1. ხელშეკრულების საგანი:

1.1. წინამდებარე ხელშეკრულება არეგულირებს მხარეთა შორის ურთიერთობებს, რაც წარმოიშობა შესაბამისი საცხოვრებელი ფართის ყიდვა-გაყიდვისას;
1.2. წინამდებარე ხელშეკრულების საფუძველზე გამყიდველი yიდის, ხოლო მყიდველი ყიდულობს გამყიდველის სარგებლობაში არსებულ საცხოვრებელ ბინას, რომელიც მდებარეობს შემდეგ მისამართზე: 


1.3. ნასყიდობის საგნის რეკვიზიტებია: 



ნასყიდობის საგანია
ნასყიდობის საგანი არის მთელი საცხოვრებელი სახლის _________ / __________ ნაწილი. 
მთელი საცხოვრებელი სახლის მახასიათებლებია:

ლიტერი                                                             „___________________________“;
სართულების რაოდენობა:                                 _____________________________;

გაშენების ფართი შენობის ქვეშ:                      _____________________________კვ.მ;

სასარგებლო ფართი:                                              _____________________________კვ.მ;

საცხოვრებელი ოთახების რაოდენობა:           ____________________________;

საცხოვრებელი ფართი:                                           _____________________________კვ.მ;

დამხმარე ფართი:                                                       _____________________________კვ.მ;

მიწის ნაკვეთის საერთო ფართობი:                  _____________________________კვ.მ;

2. ხელშეკრულების ფასი:

2.1.    საცხოვრებელი ბინის ღირებულება შეადგენს: ____________________ ლარს.

2.2. მყიდველის მიერ ხელშეკრულების ფასის გადახდა ხდება სრულად, მისი სანოტარო წესით დამოწმებისთანავე;

2.3. ხელშეკრულების ფასის გადახდა დასტურდება სანოტარო წესით შედგენილი დოკუმენტით,რომელიც დგება ორ ეგზემpლარად, წარმოადგენს წინამდებარე ხელშეკრულების განუყოფელ ნაწილს და ინახება მხარეებთან;

2.4. ხელშეკრულების ფასში არ შედის საცხოვრებელ ბინაზე საკუთრების უფლების დადასტურებისა და საკუთრების რეგისტრაციასთან დაკავშირებული ხარჯები, კერძოდ, საჯარო რეესტრში, საგადასახადო ორგანოში, სანოტარო ბიუროში მხარეთა მიერ გაწეული ხარჯები;

2.5. თითოეული მხარე ვალდებულია გადაიხადოს შესაბამისი ხარჯი, კერძოდ:

ა. გამყიდველი ვალდებულია გადაიხადოს ყველა ის ხარჯი, რაც უკავშირდება ხელშეკრულების საგანზე მისი საკუთრების უფლების დამადასტურებელი დოკუმენტების მოპოვება მოძიებას;

ბ. მყიდველი ვალდებულია გადაიხადოს ყველ ის ხარჯი, რაც უკავშირდება ნასყიდობის საგნის მასზე გადმოფორმებას, მათ შორის ხელშეკრულების გაფორმების, ხელშეკრულების სანოტარო წესით დამოწმების, ხელშეკრულების საჯარო რეესტრში რეგისტრაციის ხარჯები.
3. მხარეთა ვალდებულებები:

3.1. გამყიდველი ვალდებულია:
3.1.1. გადასცეს მყიდველს უფლებრივად და ნივთობრივად უნაკლო ქონება, რაშიც იგულისხმება გამყიდველის შემდეგი ვალდებულებები:

ა. ნასყიდობის საგანი არ არის სადავო, არ ადევს ყადაღა, არ არის დატვირთული რაიმე ვალდებულებით, არა აქვს დაფარული ნაკლი, ამ ხელშეკრულების დადებამდე სხვას არ მიჰყიდვია, მესამე პირს არ შეიძლება ჰქონდეს რაიმე პრეტენზია ნასყიდობის საგნის მიმართ, იგი არ წარმოადგენს თანასაკუთრების საგანს, არავის არ გააჩნია მის მიმართ უპირატესი შესყიდვის და სხვა სამართლებრივი უფლებები;

ბ. ნასყიდობის საგნის ხარისხი მხარეთა შორის შეთანხმებულია, საცხოვრებელ ფართზე რაიმე ნაკლი გამყიდველისთვის ცნობილი არ არის, საცხოვრებელ ფართზე არ არსებობს ხელშეკრულების ხელმოწერის მომენტისათვის ელექტროენერგიისა და სხვა სახის კომუნალური მომსახურების გადასახდელების დავალიანება;

3.1.2. გადასცეს მყიდველს ნასყიდობის საგანთან დაკავშირებული ყველა საბუთის ორიგინალი ან სათანადო წესით დამოწმებული ორიგინალი, მათ შორის ყველა ის საბუთი, რაც ადასტურებს ნასყიდობის საგნის უფლებრივ და უნაკლო მდგომარეობას. ამასთან, აღნიშნული დოკუმენტები წარმოადგენენ წინამდებარე ხელშეკრულების განუყოფელ ნაწილს;

3.1.3. თუ ნასყიდობის საგანი აღმოჩნდება დაფარული ნაკლის მქონე, საკუთარი ხარჯით გამოასწოროს ეს ნაკლი. გამყიდველი ულებამოსილია უარი თქვას ნაკლის გამოსწორებაზე, თუ ეს მოითხოვს შეუსაბამოდ დიდ ხარჯებს. ამ შემთხვევაში მყიდველი უფლებამოსილია მოითხოვოს ხელშეკრულების შეწყვეტა;

3.1.4. ნასყიდობის საგნის მყიდველისათვის გადაცემამდე უზრუნველყოს მისი შეთანხმებული პირობებით შენარჩუნება;

3.1.5. ნასყიდობის საგნის მყიდველისათვის გადაცემამდე გამყიდველს ეკისრება მისი დაზიანებისა და განადგურების რისკი, მათ შორის შემთხვევითი დაზიანებისთვისაც.

3.2. მყიდველი ვალდებულია:
3.2.1. მიიღოს გამყიდველისაგან ნასყიდობის საგანი და ნასყიდობის საგანთან დაკავშირებული ყველა საბუთი ამ ხელშეკრულებით დადგენილ ვადაში და წესით;

3.2.2. ხeლშეკრულების ფასი გადაიხადოს სრულად ხელშეკრულების ხელმოწერის თანავე;

3.2.3. გამყიდველის მიმართ ამ ხელშეკრულებით ნაკისრი ვალდებულებები შეასრულოს კეთილსინდისიერად და ჯეროვნად.

4. განსაკუთრებული პირობები:

4.1. გამყიდველი მყიდველს საცხოვრებელ ფართზე საკუთრბის უფლებასთან ერთად გადასცემს შესაბამის ბინაში არსებულ შესაბამის ნომერს: ________________________________;

4.2. გამყიდველი მყიდველს ასევე საკუთრებაში გადასცემს საცხოვრებელ ბინაში არსებულ ავეჯს, გაზქურას, წყლის გამაცხელებელს და აგრეთვე იქ ჩამონტაჯებულ ქონებას, რომლის მოცილებaმაც შეიძლება დააზიანოს ნასყიდობის საგანი;

4.3. ყველა ის მოძრავი ნივთი რომლის მოცილებაც შესაძლებელია მისი და ნასყიდობის საგნის დაზიანების გარეშე, რჩება გამყიდველის საკუთრებაში;

4.4. ხელშეკრულების ფასი მოიცავს ყველა იმ ქონების ღირებულებას, რომელიც ნასყიდობის საგანთან ერთად გადაეცემა მყიდველს;

4.5. გამყიდველი ვალდებულია ნასყიდობის საგანი მყიდველს გადასცეს ამ ხელშეკრულების სანოტარო წესით დამოწმებიდან არაუგვიანეს _________________ კალენდარული დღის განმავლობაში და მხოლოდ ნივთის საფასურის გადახდის შემდეგ.

4.6. მყიდველი უფლებამოსილია მოითხოვოს გამყიდველისაგან ნასყიდობის საგნის დაფარული ნაკლის გამოსწორება, თუ არ მოითხოვს ნაკლის გამოსწორებას არც ამ ხელშეკრულების მოშლას, მას უფლება აქვს მოითხოვოს ნასყიდობის ფასის შემცირება იმ ოდენობით რაც საჭიროა ნაკლის გამოსასწორებლად. მხედველობაში მიიღება ამ ხელშეკრულების დადების მომენტისათვის დადებული ფასი;

4.7. მყიდველს არ წარმოეშობა უფლებები საგნის ნაკლის გამო თუ ამ ხელშეკრულების დადების მომენტში მან იცოდა ამ ნაკლის შესახებ.

5. მხარეთა პასუხისმგებლობა:

5.1. მხარეებს ეკისრებათ პასუხისმგებლობა დაკისრებული ვალდებულებების შეუსრულებლობის ან არაჯეროვნად შესრულებისათვის მოქმედი კანონმდებლობის შესაბამისად;

5.2. თითოეული მხარე ვალდებულია დაკისრებული ვალდებულება შესარულოს დადგენილი წესით,შეთანხმების ფარგლებში. ამასთან თითოეულმა მათგანმა ხელი უნდა შეუწყოს მეორე მხარეს ვალდებულების შესრულებაში. მხარე რომელიც არღვევს ნაკისრ ვალდებულებას, ვალდებულია დაუყოვნებლივ უზრუნველყოს მისი აღმოფხვრა;

5.3. გამყოდველს პასუხისმგებლობა ეკისრება მყიდველისათვის მიწოდებული ინფორმაციის სისწორეზე, გადაცემული დოკუმენტების ნამდვილობასა და კანონმდებლობით დადგენილი წესით გაფორმებაზე, სხვა თანდართული დოკუმენტების სისწორესა და სისრულეზე;

5.4. მხარეები ცნობენ და აღიარებენ დოკუმენტებს, რომელიც მათ მიერ შეთანხმებული ფორმით მიღებულია ფოსტით, მათ შორის ელექტრონული, ფაქსით. აუცილებლობის შემთხვევაში მხარეები ვალდებულნი არიან წარადგინონ შესაბამისი დოკუმენტების ორიგინალები.

6. დავის მოწესრიგება:

6.1. მხარეთა შორის წარმოშობილი ნებისმიერი უთანხმოება გდაწყდება ურთიერთშეთანხმების გზით;

6.2. მხარეთა შეუთანხმებლობის შემთხვევაში დავას კანონმდებლობით დადგენილი წესით გადაწყვეტს სასამართლო.
7. დასკვნითი დებულებანი:

7.1. ხელშეკრულება იდება ქართულ ენაზე, თანაბარი იურიდიული ძალის მქონე სამ იდენტურ ეგზემპლარად და გადაეცემა თითოეულ მხარეს;

7.2. ხელშეკრულებაში ცვლილებები შეიძლება შეტანილ იქნეს მხოლოდ მხარეთა წერილობითი თaნხმობით;

7.3. ურთიერთობები რომლებიც არ არის რეგულირებული წინამდებარე ხელშეკრულებით, გადაწყდება მოქმედი კანონმდებლობის შესაბამისად.

8. მხარეთა რეკვიზიტები:

8.1. გამყიდველი:
· მისამართი: 



· ტელეფონი :



· ელ-ფოსტა: 



· საკონტაქტო პირი:



8.2. მყიდველი:

· მისამართი: 



· ტელეფონი :



· ელ-ფოსტა: 



· საკონტაქტო პირი:



8.3. მხარეები ვალდებულნი არიან დაუყოვნებლივ შეატყობინონ ერთმანეთს ამ პუნქტში გათვალისწინებული რეკვიზიტების შეცვლის თაობაზე.

გამყიდველი: 

           




/ხელმოწერა/ბეჭედი/
მყიდველი:

/ხელმოწერა/ბეჭედი/
6
გამყიდველი:___________________

                                                                   მყიდველი:___________________
                                            /ხელმოწერა/ 



      
                                                 /ხელმოწერა/


